
در  ملی،  مصالحه  عالی  شورای  رئیس  عبدالله،  عبدالله 
نشست مشترک با حضور نماینده گان سازمان ملل متحد، 
پاکستان،  چین،  روسیه،  بریتانیا،  امریکا،  اروپا،  اتحادیه 
اوزبیکستان و قطر در دوحه از جامعه بین المللی خواسته 
افغانستان  در  انسانی  بی سابقه  بحران  درباره  که  است 
واضح  پیام  برای طالبان در مورد صلح  و  بی تفاوت نماند 

بدهد.
عبدالله می گوید که جنگ جاری بحران بی سابقه بشری را 
در پی داشته است و صدها هزارتن در نتیجه جنگ ها آواره و 
بی جا شده و هزاران تن جان باخته و هزاران تن دیگر زخم 

برداشته اند و »طالبان مرتکب جنایت« شده اند.
این نشست با حضور نماینده گان کشورهای مذکور دیروز 
در دوحه پایتخت قطر برگزار شد. عبدالله عبدالله در این 
است:  گفته  دوحه  در  قبلی  نشست  به  اشاره  با  نشست 
»چند روز قبل این جا در دوحه ۴۸ ساعت با نماینده گان 
طالبان بحث و گفت وگو کردیم و روی تسریع مذاکرات و 
اما  توافق نمودیم؛  میانجی  با حضور  قضیه  حل سیاسی 
طالبان برعکس این تعهد را نقض کردند و جنگ و خشونت 
را تشدید بخشیدند و حملات تهاجمی خود را به شهرها را 

آغاز کردند.«
نتیجه  در  ملی،  مصالحه  عالی  شورای  رئیس  گفته  به 
گفت وگوهای فشرده با طالبان روی قضایای اساسی بحث و 
تأکید شد تا موضوع محوری حل سیاسی و دست یافتن به 
صلح جامع و همه شمول باشد، اما طالبان آماده  بحث روی 

قضایای اساسی نشدند.

کتاب
۴ مخ

ناټو: که طالبان د زور له لارې واک ته رسېدل غواړي، په 

رسمیت یې نه پېژنو
یوناما: طالبان دې ژر تر ژره 

پر لویو ښارونو خپل بریدونه 
ودروي

2 مخ

د کرونا وبا ضد مبارزه کې د امريکا د 
رښتيني وضعيت په اړه لومړی نړيوال 

راپور خپور شو
روانه لوبه او دوه احتمالهد دوحې روانې غونډې ته هیلې

۳ مخ2 مخ2 مخ

کرنې ریاست: د کونړ د شاتو په تولید 

کې د پام وړ زیاتوالی راغلی

عبدالله: جامعه جهانی درباره بحران 
بی سابقه انسانی در افغانستان 

بی تفاوت نماند

د کونړ  د کرنې او مالدارۍ ریاست چارواکي وایي چې په دغه 
ولایت کې د شاتو مچیو روزنې صنعت د پراخېدو او د مالدارۍ 
سکتور د پیاوړتیا لپاره یې د شاتو مچیو له روزونکو سره په ګډه 
هڅې پیل کړي، څو په دغه ولایت کې د شاتو مچیو روزنې 

صنعت ته وده او پراختیا ورکړي.
د کونړ د کرنې رییس ضیاالرحمن مومند وایي چې د دغو هڅو 
په پایله کې د یاد ولایت د شاتو د تولیداتو سږنۍ کچه تر پنځه 
سلنې زیاته شوې ده. نوموړی وایي، په کونړ کې د شاتو مچیو 
روزلو کاروبار په غوړېدو دی چې اوسمهال لسګونه کسان 
پکې په کار بوخت دي او له همدې لارې خپله حلاله نفقه 
لاسته راوړي.  د هغه په خبره، د کونړ ولایت د کرنې ریاست په 
همکارۍ په دغه ولایت کې ۶۸ بابه د شاتو مچیو لوی او واړه 
فارمونه جوړ شوي دي چې د کال په تېرېدو سره یې مچۍ او 

د شاتو تولید په زیاتېدو دي.

۳

ورځپاڼه
پـه اوسـني وخـت کـې د www.maseerdaily.afنوی لید، نوی مزل

سـیاسي ګټـو پــه محـور 
تــروریـــستي  ډول  ډول 
اعـمال تر ســـره کېـــږي، 
تروریسـتي  همـــدا  چـې 
اعمال د سـیاسي قدرت د 
لاسـته راوړلو، ملت ګرایـۍ 
یـا  او  ناسـیونالیزم  یـا 

هـم... د جګړې شدت او د کډوالۍ ناورین؛ 
د طالبانو د بریدونو له کبله زرګونه بې ځایه شوې کورنۍ جدي بشري مرستو ته اړتیا لري 

د ډي پــي  ای المــاني خــبري اژانــس د راپــور لــه 

مخــې، ناټــو پــه افغانســتان کــې د طالبانــو لــه 

لــوري وروســتی تاوتریخوالــی غندلــی او زیاتــه 

کــړې یــې ده چــې د دغــې ډلــې لــه لــوري پــراخ 

بریدونــه او لــه بــشري حقونــو سرغړونــې د جدي 

اندېښــنې وړ دي. 

د ناټــو چارواکــو ویــي، طالبــان بایــد پــوه شي 

چــې کــه اوربنــد ونــه کــړي او د ســیاسي خــبرو 

لــه لارې ســتونزې حــل نــه کــړي، نــو پــه هېــڅ 

ــه  ــوري پ ــه ل ــې ل ــې ټولن ــه د نړیوال ــورت ب ص

ــه کــړې،  ــه پېژنــدل شي. دوی زیات رســمیت ون

چــې طالبــان بایــد ژر تــر ژره د خپلــو خلکــو پــر 

وړانــدې روان تاوتریخــوالي تــه د پــای ټکــی 

کېــږدي. هغــوی دغــه راز ټینــګار کــړی، چــې 

طالبانــو ژمنــه کــړې چــې بــشري حقونــو تــه بــه 

درنــاوی کــوي او ډاډ ورکــوي چــې افغانســتان به 

د ټولــو افغانانــو لپــاره پــه خوندي ځــان بدلېږي، 

خــو د دوی پــه وینــا، اوســني وضعیــت تــه پــه 

پــام طالبانــو لــه خپلــو ژمنــو سرغړونه کــړې او 

دا چــاره بــه دغــه ډلــه نــوره هــم یــوازې کــړي.

دا پــه داســې حــال کــې ده چــې پــه دې 

وروســتیو کــې د هېــواد پــه ګڼــو ولایتونــو کــې 

طالبانــو خپلــو ډله ییزو بریدونــو تــه زور ورکړی 

ــې اووه  ــۍ ک ــوه اون ــږدې ی ــه ن ــې پ او دې ډل

ولایتونــه تــر خپلــې ولکــې لانــدې راوســتي. 



د دوحې روانې غونډې ته هیلې

افغانسـتان د سـولې درې  د  پـه قطـر کـې 
ورځنـۍ غونـډه روانـه ده چـې نـن پکـې د 
امریکا، چین، روسـیې او پاکسـتان اسـتازي 
سره خـبرې کـوي او ټـاکل شـوې سـبا پکـې 
سره  هـم  اسـتازي  هېوادونـو  د  سـیمې  د 
جرګـه شي او په افغانسـتان کـې د جګړې د 
درېـدو او د سـولې د راوسـتلو پـر لارو چـارو 
خـبرې وکـړي. دا غونـډه د ملګـرو ملتونـو او 
کوربه تـوب  پـه  قطـر  د  او  هڅـو  پـه  امریـکا 
لـه کابـل څخـه د ډاکټـر  جـوړه شـوې ده. 
عبداللـه پـه مـشرۍ یـو پـلاوی ورغلـی او د 
طالبانـو د پـلاوي مـشري مـلا برادر کـوي. د 
افغـان سـولې لپـاره د امریـکا د بهرنیـو چارو 
وزارت ځانګـړی اسـتازی زلمـی خلیلـزاد هم 
پـه دوحـه کـې دی او امریکایـان وايـي چـې 
اسـتازی بـه یې پـر طالبانو فشـار راوړي چې 
جګـړه ودروي او د سـولې خـبرې پیـل کړي.

کـه څـه هـم پخوانیـو دا ډول غونـډو ډېـره 
مثبتـه پایلـه نـه لرلـه، خـو لـه دې املـه چـې 
جګـړه ورځ تـر بلـې زیاتېـږي، ډېـرو ښـارونو 
تـه پراخېـږي او مـالي او ځـاني زیانونـه یـې 
زیاتېـږي، نـو ځکـه خلک د سـولې په تـړاو د 
هـرې هڅـې هرکلـی کـوي او تمـه لـري چې 
یـو ګام بـه پکې واخیسـتل شي. د خلکو تمه 
دا ده چې دا ځل  یو پرېکنده ګام واخیسـتل 
شي، د سـولې په تړاو یو نوی ګام واخیسـتل 
مهـم  کـې  برخـه  پـه  سـولې  د  چـې  شي 
پرمختـګ وګڼل شي، دا ګام باید داسـې وي 
چـې طالبـان د جګـړې درولو ته قانـع کړي. 
د افغانسـتان د خلکـو هیلـه ده چـې د ټولـو 
هغـو خنډونـو د لـرې کولـو لپـاره بایـد عمي 
ګام واخیسـتل شي چې د سـولې پروسـه یې 
ځنډولـې ده. دا کـه لـه تـور لېسـته د طالـب 
مشرانو د ایسـتلو مسـئله وي، که د بندیانو د 
خوشـې کولـو چـاره او یـا هـم بل پـر انتقالي 
حکومـت توافـق وي چـې طالبـان قانع کړي 
چـې اوسـنۍ جګـړه ودروي. دا خـو ښـکاره 
ده چـې یـوازې پـه خـبرو او بحثونـو حالـت 
نـه بدلېـږي او نـه هـم طالبـان جګـړه دروي، 
بلکـې په عمـي ډول باید ګامونه واخیسـتل 
شي او د طالبانـو یـوه برخـه غوښـتنې بایـد 
ومنـل شي چـې پـر ښـارونو بریدونـه او جګړه 
د  سـیمې  او  نـړۍ  د  چـاره  دا  شي.  ودرول 
هېوادونـو توافـق او ګـډې پرېکـړې تـه اړتیـا 
لـري، څـو ټـول هغـه اړخونـه پکـې د فشـار 
احسـاس وکـړي چـې د سـولې پـه برخه کې 
یـې تر اوسـه پـورې خنډونـه جوړ کـړي دي.

داسـې ښـکاري چې د سـولې لپاره د جګړې 
ښـکېل افغـاني اړخونـه هېـڅ هـم نـه کـوي، 
لـه همـدې املـه بهرني فشـار تـه اړتیـا ده. د 
سـیمې هغـه هېوادونه چې لـه روانې جګړې 
اغېزمـن کېـږي او یا هم وېرېږي او د نړۍ نور 
هغـه هېوادونه چې په افغانسـتان کې سـوله 
پـه خپله ګټـه ویني او یا هم په رښـتیني مانا 
سـوله غواړي، پـکار ده چې فرصـت ضایع نه 
کړي. دا ښـايي وروسـتی چانـس وي چې یو 
سـیاسي توافـق رامنځ تـه شي، یـو پرمختګ 
د سـولې جـدي  ودرول شي،  وشي، جګـړه 
خـبرې پیـل شي او شـته خنډونـه پـه عمـي 
ډول لـرې شي. لـه دې پرتـه بـه بیا د سـولې 
فرصـت ضایـع شي، ښـارونه به نړېـدلي وي، 
خلـک بـه ګـډوال شـوي، وژل شـوي او ځپل 
شـوي وي او بیـا به په هدیره کې سـوله هېڅ 

مانـا ونـه لري. 

سرلیکنه

د  پوهنتـون  خلکـو  د  چـن  د 

چونـګ يانـګ پـه نـوم د پـولي چـارو 

انسـټېټيوټ، د تـای هـه فکـري ارګان 

او هـای تـو ګـوه جـه فکـري ارګان د 

اګسـت پـه ۹مـه نېټـه د کرونـا وبا ضد 

د مبـارزې پـه برخـه کـې د امريـکا د 

رښـتيني وضعيـت پـه اړه ګـډ څېړنيـز 

راپـور خپـور کـړی دی. دغـه راپـور د 

يـادو فکـري ارګانونو لخوا خپور شـوی 

کيـږي  بلـل  راپـور  نړيـوال  لومـړی  او 

چـې پکـې د کرونـا وبـا ضـد د امريـکا 

رښـتينی وضعيـت په ډاګه شـوی دی.

نومـوړی راپـور د جـدي پلټنـو، واقعـي 

د  لارې  لـه  دريـځ  عينـي  او  شـمېرنو 

درجه بنـدي  هغـه  اژانـس  بلومـبرګ 

رد کـړې، چـې لـه مخـې يـې د کرونـا 

وبـا ضـد بـري پـه لېسـت کـې امريـکا 

دغـه  پـه  دی.  نيولـی  ځـای  لومـړی 

امريـکا  د  چـې  راغـي  کـې  راپـور 

کورنـۍ سـياسي مقابلـه پـه تېـره بيا د 

امريکايـي ګوندونـو تـر منـځ پـه مقابله 

کېـدو  سـياسي  د  وبـا  کرونـا  د  کـې 

حالـت پر دغـې وبـا د ډېـرو امريکايانو 

د اختـه کېـدو او مړينـې سـبب شـوی 

دی.

پـه دغـه راپور کې دې ته اشـاره شـوې 

چـې د امريـکا حکومـت د ناروغانـو د 

ژونـد ژغورلو په نسـبت د سـهامي بازار 

د ژغورلـو پـه برخـه کـې ډېـرې هڅـې 

کـړې دي. د کرونـا وبـا پـر وړانـدې د 

تـر  ادارې  زېرمـو  فيـدرالي  د  امريـکا 

عـادي انـدازې د زياتو مروجو پيسـو د 

چـاپ تدبـر غـوره کـړی، چې لـه امله 

يـې د امريـکا سـهامي بـازار د ۲۰۲۰ 

کال د مـارچ لـه ۲۳مې نېټې وروسـته 

لـه ټيټـې کچـې څخـه د مسلسـل او 

چټـک لـوړوالي حـال تـه داخل شـوی 

د  څخـه  مـارچ  لـه  کال  تېـر  د  دی. 

روان کال تـر جنـوري پـورې د تقريبـاً 

۶۰۰ امريکايي ميلياردرانو د شـتمنیو 

عمومـي ارزښـت لـه شـاوخوا ۲ زره او 

۹۴۷ ميليـاردو امريکايـي ډالـرو څخـه 

۴ زره او ۸۵ ميليـاردو امريکايـي ډالرو 

تـه رسـيدلی، چـې د زياتـوالي انـډول 

يـې ۳۸ اعشـاريه ۶ سـلنه دی.

پـه تېـر يو نيـم کال کـې د امريکا لخوا 

چـاپ شـوي ډالـر د تېـرو څـه بانـدې 

۲۰۰ کلونـو د چـاپ شـويو ډالـرو لـه 

نيمـې برخـې سره برابـر دي. د امريکا 

دغـې کړنـې د نـړۍ پـر نـورو هېوادونو 

ګـډون،  پـه  پړسـوب  پیسـو  د  بانـدې 

اقتصـادي او ټولنيـز فشـارونه لګـولي، 

حتی سـياسي شـخړې او سـيمه ييزې 

ګـډوډۍ يـې رامنځتـه کـړې دي.

پـه دغـه راپـور کـې ویـل شـوي چـې 

د کرونـا وبـا لـه املـه پـه امريـکا کې د 

ټولنيـزې تجزيـې وضعيت د سـختېدو 

پـه حـال کـې دی. د کرونـا وايـروس د 

سرچينې په اړه بې بنسـټه او زهرجنې 

خلکـو  الاصلـه  آسـيايي  د  نظريـې 

بريدونـو د  او دښـمنانه  تبعيـض  ضـد 

ډېـروالي سـبب شـوی دی. سـږ کال 

پـه مـارچ کې د آسـيايي الاصلـه خلکو 

ضـد د تبعيـض پېښـې يـو چنـد زياتې 

پـه  کـې  کال  روان  پـه  دي.  شـوې 

امريـکا کـې جنايـي ونډه پـه پرمختللو 

هېوادونـو کـې تـر ټولـو لـوړه ده.

پـه يـاد راپـور کـې ويـل شـوي، چـې 

امريـکا د کرونـا وبـا ضد نړيوالـه مبارزه 

لوبـوي.  رول  ويجاړوونکـي  د  کـې 

او  ټولـو ځواکمـن  تـر  نـړۍ  د  امريـکا 

پيـاوړی هېـواد دی، خـو د کرونـا وبـا 

پـر وړانـدې يـې هېـڅ ښـه او اغېزمنـه 

مبـارزه نـه ده کـړې. پـه دغـه هېـواد 

کـې د کرونـا وبـا لـه خپرېـدو وروسـته 

تـر ۲۰ ميليونـو امريکايـي اتباعـو بهـر 

تـه سـفرونه کـړي، نـو پـه ګـرده نـړۍ 

کـې د دغـې وبـا د خپرېدو پـړه د دغه 

هېـواد پـر غـاړه ده.

اسـتخباراتي  امريـکا  د  بايـډن  جـو 

ارګانونـو تـه حکـم ورکـړ، چـې پـه ۹۰ 

ورځـو کـې دې د کرونا وبـا د سرچينې 

د پلټنـو راپـور وړانـدې کـړي. پـه عن 

وخـت کـې زياتـو امريکايـي لـوړ پـوړو 

د  سرچينـې  د  وبـا  کرونـا  د  چارواکـو 

د  وکـړې.  څرګندونـې  اړه  پـه  لټـون 

نومـوړي دغـه کړنـې پـه نـړۍ کـې د 

بـې ځايـه جنجالونـو د رامنځتـه کېدو 

امريـکا کـې د  پـه  سـبب شـوې دي. 

مخکينـۍ  پـه  خپرېـدو  د  وبـا  کرونـا 

د  تـه  ځايونـو  شـکمنو  کـې  مـوده 

نړيوالـې ټولنـې د پاملرنې پـر وړاندې، 

دغـه هېـواد چوپـه خولـه پاتـې دي.

واکسـن  امريکايـي  ضـد  کرونـا  د 

د  هېـواد  دغـه  د  انـدازه  صـادراتي 

يـو  لـه  انـدازې  توليـدي  د  واکسـن 

ده.  کمـه  څخـه  برخـې  سـلمې  پـر 

دغـه هېـواد د واکسـن پـه برخـه کـې 

نړيوالـې همـکارۍ رد کـړې او د کرونا 

وبـا ضـد د نړيوالـې مبـارزې نظـام يې 

خـراب کـړی دی. د امريـکا پـه مشرۍ 

د کرونـا وايـروس د سرچينـې د لټـون 

تروريـزم د کرونـا وايـروس پـه پرتله ډېر 

دی. وايـروس  ملاماتوونکـی 

لـوړ  پوهنتـون  کامبريـج  د  بريتانيـا  د 

د  يـاک  مارټـن  څېړونکـي  پـوړي 

کرونـا وبـا ضـد مبـارزه کـې د امريـکا 

د رښـتيني وضعيـت پـه اړه پـه انلايـن 

ګډونوالـو  لـه  کـې  غونـډه  مباحثـوي 

سره خپلـې نظريـې شريکې کړې دي. 

د ده پـه انـد، د کرونـا وبـا پـه ۲۰۲۰ 

کال کـې پـه داسـې حالـت کـې پيـل 

شـوه، چـې پـه همـدې وخـت کـې د 

چـن او امريـکا تر منځ اړيکـې خرابې 

شـوې، نـو امريـکا دغـه وبـا پـر چـن 

لوېديځـو  د  بللـې.  وسـيله  بريدونـو  د 

هېوادونـو حکومتونـو او خـبري رسـنيو 

پـه زياتـو برخـو کـې د کرونـا وبـا ضـد 

د چـن د بـري معلومـات عامـو خلکـو 

د  چـن  د  غـواړي  او  کـړي  پـټ  تـه 

ضـد  وبـا  کرونـا  د  لارې  لـه  بدنامولـو 

روانـه مبـارزه کـې پـه خپلـې کمزورتيا 

پـرده وغـوړوي. هغـه زياتـه کـړه، چـې 

امريـکا د کرونـا وبـا ته د سـړې جګړې 

سـياسي رنـګ ورکـړی او دغـه حالـت 

تـه بـه دوام ورکـړي.

ملتونـو  ملګـرو  د  کـې  افغانسـتان  پـه 
سـیاسي اسـتازولۍ یـا یونامـا پـه دغـه 
او  زیاتېـدو  پـر  بریدونـو  د  کـې  هېـواد 
ملکـي مـرګ ژوبلـې اندېښـنه څرګنـده 
ژره  تـر  ژر  د  تاوتریخـوالي  د  او  کـړې 
د  ده.  کـړې  یـې  غوښـتنه  درېـدو 
د  ملتونـو  ملګـرو  د  لپـاره  افغانسـتان 
دیـبرا  اسـتازې  ځانګـړې  سرمنـي 
لاینـز لـه ولسـمشر غنـي سره پـه لیدنـه 
کـې د جګـړې د دواړو اړخونـو لـه خـوا 
ملکیانـو تـه د وحشـتناکو زیانونو رسـولو 
دي. کـړې  خـبرې  اړه  پـه  مخنیـوي  د 

یونامـا د یـوې خبرپاڼـې پـه خپرولو سره 
ویـي: »ملګـري ملتونـه د بریدونـو د ژر 
د  دي.  غوښـتونکي  رسـېدو  تـه  پـای 
افغانسـتان رهـبران بایـد د نښـتو د پای 
تـه رسـولو لپاره یـووالي تـه خپلې هڅې 

زیاتـې کـړي«.

پـه  چـې  ده  کـې  حـال  داسـې  پـه  دا 

دې وروسـتیو کـې طالبانـو د یـو شـمېر 

ولایتونـو پـر مرکزونـو خپلـو بریدونـو تـه 

زور ورکـړی او افغـان چارواکـو هـم ویي 

چـې دې ډلـې پـه نـږدې یـوې اونـۍ  د 

او  سرپـل  کنـدز،  جوزجـان،  نیمـروز، 

تخـار یـو شـمېر مرکـزي سـیمې نیولـې 

او  هـرات  کندهـار،  د  همدرانګـه  دي. 

لښـکرګاه پـر ښـارونو د طالبانـو بریدونه 

د افغـان ځواکونـو لـه خـوا دفـع شـوي 

او پـه دغـه ښـارونو کـې لا هـم نښـتې 

دوام لـري. د ملګـرو ملتونـو د سرمنـي 

ځانګـړې اسـتازې همدرانګـه د سـیمې 

لـه  افغانسـتان  د  ډول  ځانګـړي  پـه  او 

غوښـتي،  څخـه  هېوادونـو  ګاونډیـو 

د  پـه دغـه هېـواد کـې د سـولې  چـې 

ادا  رول  رغنـده  خپـل  لپـاره  ټینګېـدو 

بـې  د  کـې  سـیمه  ټولـه  پـه  او  کـړي 

مهـال  ورتـه  پـه  ونیـي.  مخـه  ثباتـۍ 

پـه  چـې  وایـي  بیـا  ماڼـۍ  ولسـمشرۍ 

او  ولسـمشرغني  کـې  ناسـته  دغـه 

لاینـز د افغانسـتان عمومـي وضیعـت و 

ارزوه او د تاوتریخـوالي زیاتېـدو تـه یـې 

ولسـمشر  د  کـړه.  څرګنـده  اندېښـنه 

غنـي پـه خـبره،   د هغـوی اصـي موخه 

د تاوتریخوالـو پـای تـه رسـول دي او د 

ګامونـه  اسـاسي  لپـاره  سـولې  تلپاتـې 

اخیسـتل شـوي دي. دا په داسـې حال 

کـې ده چـې تېره اونـۍ د ملګـرو ملتونو 

د سرمنـي اسـتازې د دغـه سـازمان د 

امنیـت شـورا پـه ناسـته کـې لـه طالبانو 

دې  ښـارونو  سـترو  پـر  چـې  وغوښـتل 

بریدونـه ودروي. لاینـز زیاته کړه، چې د 

دوی د تمـې خـلاف په تېرو څو میاشـتو 

د  او  شـوی  زیـات  تاوتریخوالـی  کـې 

حکومـت او طالبانـو ترمنـځ د سـولې د 

خـبرو اترو په ځـای بریدونه زیات شـوي 

او د ملکي کسـانو مرګ ژوبله ۵۰ سـلنه 

زیاتـه شـوې ده. 

یوناما: طالبان دې ژر تر ژره پر لویو ښارونو خپل بریدونه ودروي

د کرونا وبا ضد مبارزه کې د امريکا د رښتيني وضعيت په اړه لومړی نړيوال راپور خپور شو
لیکنه: یاسمین؛ د چین میډیا ګروپ د پښتو څانګې خبریاله

او  دي  ولاړې  ټپـه  پـه  خـبرې  سـولې  د 
را  مرکزونـو  تـر  ښـارونو  لویـو  د  جګـړه 
رسـېدلې ده. هـر ورځ د ملکـي خلکـو پـه 
د  ځواکونـو  افغـان  او  طالبانـو  د  ګـډون، 
مړينـې او ټپـي کېـدو خبرونـه خپرېـږي. 
زرګونـه کورنـۍ بـې مېنـې شـوې او ځينې 
بهرنیـو هېوادونو ته کـډوالي کوي. د دواړو 
غـاړو لخـوا نرمښـت نـه تر سـترګو کېږي او 
پـر جګـړه ټينـګار لـري. امریکا پـر طالبانو 
هوايـي بریدونـه کـوي او دې ډلـې ويـي، 
د  کـې  چـارو  پـه  افغانسـتان  د  دا  چـې 

ده. امریـکا ښـکاره لاسـوهنه 
 جګـړه ځپلـې سـیمې پـر کنډوالـه بدلـې 
خپـور  وحشـت  خـوا  هـره  او  دي  شـوې 
دی. ځينـې دا وضعیـت لـه سـوريې سره 
يـې د کورنـۍ جګـړو  نـور  او  پرتلـه کـوي 
تکـرار بـولي. تېـره جمعـه ملګـرو ملتونـو د 
افغانسـتان لپاره بېړنۍ ناسـته وکړه او دې 
پايلـې تـه ورسـېدل چـې کـه طالبـان پـه 
یـوه میاشـت کـې جګړه کمـه نه کـړي؛ پر 
سـیاسي مشرانـو بـه یـې لـه سره بندیزونـه 

ولګـول  شي.
ډاکـتر  مـشر  مصالحـې  مـي  د  بلخـوا 
عبداللـه عبداللـه دوحـې تـه سـفر کـړی، 
څـو د سـولې خـبرو ته زمینـه برابـره کړي. 

پرله پسـې  کـې  ماڼـۍ  ولسـمشرۍ  پـه 
جهـادي او سـیاسي مـشران را ټولېـږي او 
ټـول پـه یـوه خولـه د طالبانـو پـر وړانـدې 

يـادوي. مقاومـت 
کلـه چـې امریکا لـه طالبانو سره سـیاسي 
هوکـړه وکـړه؛ ټـول سـولې تـه لېواله شـول 
او  ټيـکاو  وو چـې  بـاور  پـه دې  ډېـری  او 
تلپاتـې سـوله راتلونکـې ده. اوس جګـړې 
او  کـړې  پېکـه  يـې  اخیسـتی، سـوله  زور 

خلـک پـرې بـې بـاوره شـوي دي. 
شـدت،  جګـړې  د  کـې  مـوده  کمـه  پـه 
ښـارونو  لویـو  پـه  او  سـقوط  ولسـوالیو  د 
بریدونـه څـه ناڅاپي عمل نـه دی. دا ډول 
عملیـات منظـم او پـلان شـوي ښـکاري او 
تـر ګـردو امریکا ډېـره ګټنه ترې کـړې ده. 
امریـکا پـه افغانسـتان کـې جنګـي تـوازن 
سـاتلی، څـو خپلـه لوبـه پـر مـخ بوځـي او 
د B-52 بمباریـو دا خـبره لا برسـېرنه کړې 
ده. داسـې ښـکاري چـې د لویـو ښـارونو 
مرکزونـه بایـد له حکومـت سره وي او نیول 
پـه واک  شـوې ولسـوالۍ دې د طالبانـو 
ځواکونـو  حکومتـي  چـې  کلـه  وي.  کـې 
ځينـې سـیمې لـه طالبانـو خپلـې کـړې، 
امریـکا یـو څـه مخالفـت وکـړ او د دفـاع 
وزیـر یـې ويـي وو چـې افغـان ځواکونـه 

خپلـه سـتراتيژي بایـد د ښـارونو د امنیـت 
وکاروي. لپـاره 

کـه څـه هـم پـه افغانسـتان کـې نیابتي او 
اسـتخباراتي لوبـې دوام لـري او د پېچلتیا 
لـه وجـې يـې ګرانـه ده چـې د راتلونکـي 
وضعیـت روښـانه تصویر وړانـدې شي؛ خو 
بیـا هم د روانې لوبې له ښـکاره اسـلوبونو، 
دوه احتماله برېښـي چې د پېښـدو امکان 

يې تـر ډېره شـته. 
د  ملتونـو  ملګـرو  د  بـه  طالبـان  لومـړی: 
د  بېرتـه  کـې  نتیجـه  پـه  فشـار  وروسـتي 
د جګـړې شـدت  او  پيـل  سـولې خـبرې 
بـه کـم کـړي. دا ډلـه چـې کلـه سـیاسي 
مذاکراتـو تـه دننـه شـوه، ډېـر مـشران يـې 
ییـزو  سـیمه  شـول،  بهـر  لېسـت  تـور  لـه 
هېوادونـو تـه یـې سـفرونه وکـړل او اړيکې 
یـې ورسره پراخـې او لا ټینګـې کـړې. کـه 
چېرتـه بیـا پـه تور لېسـت کې شـامل شي 
او هېوادونـو تـه د تګ راتـګ بندیزونه پرې 
سـیاسي  چـې  شـته  شـونتیا  شي،  وضـع 
اړېکـې یـې سـړې شي؛ پـه داسـې حـال 
پـر  راز  دغـه  لـري.  ورتـه  اړتیـا  چـې  کـې 
حکومتـي مشرانـو بـه هـم فشـارونه راوړل 
انتقـالي  پـر  غـاړې  دواړې  ممکـن  شي؛ 
بـه یـې  او ځينـې  دولـت سره سـلاه شي 
سـخت مخالفت وکـړي، خو پایله بـه ور نه 
کـړي او لنډمهالـه حکومـت به جـوړ شي.

دویـم: جګـړه بـه لا شـدیده کېـږي؛ ځکـه 
امریـکا هوايـي بریدونـه لـه سره پيـل کړي 
تبلیغـاتي  يـې  وړانـدې  پـر  طالبانـو  د  او 

جګـړه هـم ګرمـه کـړې ده. امریـکا خپلـه 
مبـارزه لـه تروریـزم څخه پر چیـن متمرکزه 
کـړې ده او بایـد د دې هېـواد د پرمختـګ 
مخـه ډپ کـړي، څو نړيوال بـرم ترې خپل 
نه کړي. د دې پالیسـۍ لپـاره امریکا اړتیا 
لـري چـې افغانسـتان د چیـن او روسـیې 
لپـاره پـه سـور اور بـدل کـړي. څـه مـوده 
مخکـې چیـن د طالبانـو کوربـه و او خپلې 
اندېښـنې يې ورسره شریکـې کړې دي. د 
چیـن پـه سـینګ یانګ ایـالات کـې ډېری 
مسـلمانان مېشـت دي او سـخت ظلمونـه 
چینـي  سره  دې  لـه  دي؛  شـوي  پـرې 
مسـلمانان غـواړي اسـلامي جهـادي ډلـو 
تـه دننـه شي او لـه چیـن انتقـام واخـي. 
دا هېـواد لـه همـدې املـه وېـره لـري چې 
پـه افغانسـتان کـې ناامنـي تـر دوی ونـه 
افغانانـو  د  امریـکا  همدارنګـه  رسـېږي. 
واقعیـت پـه تاریخي لحاظ ښـه ژور څېړلی 
او مطالعـه کـړی دی. د افغانسـتان خلـک 
پـه عکـس العمـي فضـا کـې لـوی شـوي 
د  او  تېـر شـو  بـه  لـه مخکینـو دورو  دي. 
وروسـتیو څلوېښـتو کالو څو مثالونه کافي 
دي. سردار محمد داوود خان د ظاهرشـاه 
پـر وړانـدې عکـس العمـل وکـړ او شـاهي 
نظـام يـې په جمهوریـت بدل کړ. وروسـته 
خلـک ديموکراتیـک ګوند ګودتـا وکړه او د 
کمونیسـتي نظـام ډبره يـې په افغانسـتان 
ګونـد  دا  هـم  څـه  کـه  کېښـوده.  کـې 
وروسـته دوه ټوټـې شـو)پرچم او خلـق( او 
پـه خپلـو کـې یې هـم ژور اختلافـات لرل، 

خـو لـه دې سره سره مجاهدیـن د دوی پر 
پـر  د مجاهدینـو  راپورتـه شـول.  وړانـدې 
ضـد طالبـان را پاڅېـدل او کلـه يـې چـې 
نظام نسـکور شـو، تـر ننه لـه حکومت سره 
طالبانـو  پـر  امریـکا  کـه  اوس  جنګېـږي. 
لـه  پرتـه  او  کـړي  ډېـر  بریدونـه  هوايـي 
جګـړې سـیاسي فضـا پـرې تنګـه کـړي، 
احتمال شـته چـې طالبان بـه د امریکا پر 
وړانـدې نوی عکس العمل ښـکاره کړي او 
د جګـړې نـوې او پېچلې بڼـه به پيل شي. 
ځکـه دا ډله د سـیمې له داسـې هېوادونو 
سره اړيکـې لـري، چې د امریـکا نړيوال او 
سـیمه ييـز رقیبـان دي. د دې لپـاره چـې 
طالبانـو لـه امریـکا انتقـام اخیسـتی وي، 
ځینـې هېوادونـه به ملاټر تـرې وکړي، څو 
د امریـکا دسیسـه پـه سـیمه کـې شـنډه 
کـړي. د امریـکا موخـه هـم دا ده چـې د 
ناامنیـو پـه وسـیله لـه یـوې خـوا منځنـي 
بلـې  لـه  او  کـړي  هـواره  لاره  تـه  ختيـځ  
خـوا چیـن تـه سرخـوږی جـوړ کـړي، چې 
پرمختـګ ونه کـړي او دا پالیي د داعش 

پـر مـټ مـخ تـه وړي.
دواړو غـاړو تـه پـکار ده چـې پـه خپلـو کې 
سره جـوړ شي، جګـړه دې بنـده کـړي او 
د سـیاسي جوړجـاړي لـه لارې دې یـوې 
معقولـې پایلـې تـه ورسـېږي. روانـه لوبـه 
د افغانانـو پـه ګټـه نـه ده، پرتـه لـه ویـر او 
ویجـاړي نـور څـه نـه لـري او پـه سـیاسي 
ډګـر کـې د امریـکا تـوره او بدنامـه څېره د 

نړيوالـو پـر وړانـدې سـپینوي. 

د ولایتونـو پـر مرکزونـو د طالبانو بریدونو 
پـه زیاتېـدو سره، زرګونـه کورنـۍ د دغـو 
جګـړو لـه وېـرې کابـل ښـار تـه راکـډه 
شـوې دي. دغـه کـډوال چـې د کابـل 
ښـار پـه بېلابېلـو برخو کې مېشـت دي، 
وايـي چـې د جګـړو لـه کبله تـرې هرڅه 
پاتـې دي او یـوازې پـه یـوه جـوړه جامـو 
کـې یـې د کورنـۍ لـه غـړو سره ځانونـه 
دغـو  د  دي.  رسـولي  را  ځایـه  دې  تـر 
کډوالـو لـه ډلـې محمـد سـلیم زیاتـوي: 
»ډېـر ګواښـوونکی حالـت و، یـوازې لـه 
یـو جـوړه جامـو او خپلـو بچیانـو سره مـو 
ځانونـه را ویسـتل، نـور مـو هېـڅ هـم نه 
دي را اخیسـتي اوس دلتـه پـه ډېر ناوړه 

وضعیـت کـې ژونـد کـوو. 
کنـدوز،  لـه  چـې  کورنـۍ  دغـه  ډېـری 
تخـار، سرپـل او سـمنګان ولایتونو څخه 
کابـل تـه راکـډه شـوي، هـره یـوه یـې د 
جګـړې ډېـرې ترخـې کیسـې لـه ځانـه 
سره لـري. دوی وايـي چـې لـه څـو ورځو 
راهیسـې پـه سـختې ګرمـۍ کـې دلتـه 
شـپې او ورځـې سـبا کـوي، خـو هېچـا 
یـې تـر اوسـه لاسـنیوی نـه دی کـړی. 
دغـه بې ځایه شـوي لـه افغـان حکومت 
او مرسـتندویو ادارو غوښـتنه کـوي چـې 
مرسـتې  بېړنـۍ  ورسره  دې  ژر  تـر  ژر 

وکـړي. شـاه محمـد چې له کندوز ښـاره 
تـه راکـډه شـوی، زیاتـوي: »یـوه  کابـل 
مـړۍ ډوډۍ دې راکـړي، د سرپناه لپاره 
دې یـو مناسـب ځـای راتـه چمتـو کړي، 
کـه جګـړه نـه وي، یـوه ورځ هـم دلتـه نه 

پاتـې کېـږو«.
دغـه بـې ځایـه شـوې کورنۍ له ښـکېلو 
تـر  ژر  خـواوو هـم غوښـتنه کـوي چـې 
ژره دې روانـې جګـړې تـه د پـای ټکـی 
کېـږدي، تـر څـو وکولی شي بېرتـه خپلو 

کورونـو تـه سـتانه شي. بلخـوا پېښـو تـه 
د رسـېدو پـه چـارو کـې د دولـت وزیـر 
بهاءلدیـن جیـلاني وايـي چـې پـه تېـرو 
ګـوټ  پـه  هېـواد  د  کـې  میاشـتو  دوو 
ګـوټ کـې د سـختو جګـړو لـه کبلـه تـر 

۶۰زرو کورنـۍ بـې ځایـه شـوي چـې له 
دې ډلـې ۱۷ زرو یـې کابـل تـه ځانونـه 
رارسـولي دي. نومـوړی وايـي: »پـه تېـرو 
دوو میاشـتو کې د جګـړو له کبله تر ۶۰ 
زرو کورنـۍ بـې ځایه شـوي، چې له دې 
ډلـې یـې ۱۷ زره کورنۍ کابـل ته راغي 
او پـه بېلابېلـو ناحیـو کـې اوس مېشـتې 

دي«.
نړیوالـو  پـر  چارواکـي  وزارت  دغـه  د 
چـې  کـوي  غـږ  هـم  ادارو  مرسـتندویو 
پـه اوسـنیو سـختو شرایطـو کـې دې د 
افغانانـو لاسـنیوي وکـړي. دوی دغـه راز 
زیاتـوي، چـې پـه کابـل کـې یـې د ۱۰ 
زرو بـې ځایـه شـویو کورنیو لپـاره د یوې 
موقتـې سرپنـاه بېړنـۍ چـارې پیل کړي 
او ډېـر ژر بـه یـې د دغـو کډوالـو په واک 

کـې ورکـړي. 
شـویو  ځایـه  بـې  د  کبلـه  لـه  جګـړو  د 
داسـې  اندېښـنې  دا  تـړاو  پـه  کسـانو 
مهـال دي، چـې پـه دې وروسـتیو کـې 
وسـله والـو طالبانـو د لسـګونو ولسـوالیو 
پـر  ولایتونـو  د  اوس  وروسـته  نیولـو  لـه 
مرکزونـو بریدونـو ته زور ورکـړی او دا ډله 
ادعـا کـوي چـې تـر دې مهاله یـې د اوو 
ولایتونـو مرکزونـه تر خپلـې ولکې لاندې 

دي. راوسـتې 

د  پنټاګـون  یـا  وزارت  دفـاع  امریـکا  د 

اندېښـنې  د  وضعیـت  روان  افغانسـتان 

وایـي  چـې د دغـه هېـواد  او  بـولي  وړ 

د  دی.  روان  تـه  لـور  ناسـم  وضعیـت 

پنټاګـون ویانـد جان کربي په واشـنګټن 

کـې ویي چـې امریـکا اوسـني وضعیت 

تـه اندېښـنه لـري، خـو افغـان امنیتـي 

ځواکونـه وړتیـاوې لري چې د وسـله والو 

طالبانـو پـر وړاندې جګړه مـخ ته یوسي.

د رویټـرز خـبري اژانس د راپور له مخې، 

کـربي د طالبانـو پـه لاس د یـو شـمېر 

ولایتونـو د ښـارونو سـقوط تـه په اشـارې 

ویـي، افغـان ځواکونه د خپلو ښـارونو او 

د خپلـو وګـړو د دفـاع مسـوولیت لـري او 

اوس تـر ډېـره پـه مشرتابـه پـورې تړلـې 

لـه  کـې  پـړاو  حسـاس  دغـه  پـه  چـې 

اوسـني وضعیت څخه د وتلـو لپاره خپله 

اراده وښـیي.

لـه  ډېـره  تـر  چارواکـي  افغـان  خـو 

افغانسـتانه په بېـړه د امریکایي ځواکونو 

وتـل او لـه طالبانـو د پاکسـتان د ملاتـړ 

دوام د اوسـني وضعیـت اصـي عوامـل 

اللـه  روح  ویانـد  وزارت  دفـاع  د  بـولي. 

احمـدزی وایـي: »هغـه کـوم ترهګر چې 

کېـدل،  رالېـږل  تـه  خـوا  افغانسـتان  د 

پـه  دي.  سـاري  بـې  اوس  هـم  هغـه 

سـلګونو مدرسـې هلته په پاکسـتان کې 

رخصت شـوي او په سـلهاوو زره کسان د 

افغانسـتان خاورې ته رالېږل شوي دي. 

د هغـوی  افـسران،  پـوځ  د  پاکسـتان  د 

منسـوبین دلتـه مشـخصاً په افغانسـتان 

کـې د طالبانـو په خوا کې د افغانسـتان 

د خلکـو او امنیتـي ځواکونـو پـر وړاندې 

جنګېـږي.« دغـه راز د افغانسـتان روان 

وضعیـت یـو شـمېر افغانان هـم هڅولي 

چـې د ټولنیـزو شـبکو لـه لارې نړیوالـه 

ټولنـه دې تـه وهڅوي چې پر پاکسـتان 

فشـارونه زیـات کـړي. د هشـټګ پـه یوه 

کمپایـن کـې چې لـه تېـرو څلـورو ورځو 

راهیسـې پیل شـوی، له نړیوالـې ټولنې 

غوښـتنه شـوې چـې پـر پاکسـتان دې 

افغانسـتان  پـه  وینـا،  پـه  دوی  د  چـې 

ملاتـړی  اصـي  دوام  د  جګـړې  د  کـې 

دی، بندیزونـه ولګـوي. خـو پاکسـتاني 

افغانسـتان  د  وایـي،  چارواکـي 
خرابېـدو  د  وضعیـت  امنیتـي  د 
مسـوولیت بایـد پـر دوی وانـه چـول 
چـارو  بهرنیـو  د  پاکسـتان  د  شي. 
وزیـر شـاه محمود قریي په اسـلام 
غونـډه  خـبري  یـوه  پـه  کـې  ابـاد 
افغانسـتان  د  مسـئله  ویـي،  کـې 
د حکومتولـۍ او د افغـان امنیتـي 
ځواکونـو ناکامـي ده، چـې نړیوالـه 

ټولنـه بایـد ورتـه پـام وکـړي.

د جګړې شدت او د کډوالۍ ناورین؛ 
د طالبانو د بریدونو له کبله زرګونه بې ځایه شوې کورنۍ جدي بشري مرستو ته اړتیا لري 

پنټاګون: افغانستان ناسم لور ته روان دی، خو افغان ځواکونه د خپل هېواده د دفاع وړتیا لري

روانـه لوبـه او دوه احتـماله
لیکنه: محمد طارق صابر

په اوسني وخت کې د سیاسي ګټو په محور 
ډول ډول تروریستي اعمال تر سره کېږي، 
چې همدا تروریستي اعمال د سیاسي قدرت 
د لاسته راوړلو، ملت ګرایۍ یا ناسیونالیزم او یا 
هم کله ناکله د ظلم، وحشت، بې عدالتۍ، 
له اقلیتونو سره تبعیض، تاوتریخوالي او غچ 
اخیستنې په منظور تر سره کېږي، نو داسې 
هم نه ده چې موږ دې ټولو ته تروریست ووایو 

او یا دې ورته د تروریزم لفظ استعمال کړو.
که چېرې په هند کې په هندي مسلمانانو 
ظلم او زیاتی کېږي او هغه د خپل ځان دفاع 
ورته  دې  نړۍ  چې  ده  نه  داسې  نو  کوي، 
تروریست ووایي او یا کله چې په چین کې 
د چین حکومت د ایغور پر مسلمانانو ظلم 
او زیاتی کوي، نو نړیواله ټولنه دې ورته د 

استعمال کړي. لفظ  تروریست 
همدارنګه ډېرې بېلګې شته، کله چې اسامه 
پر  شوروي  د  کې  افغانستان  په  لادن  بن 
وړاندې جهاد کاوه، نو ټولو ورته لبیک ویلو 
او کله چې د ۲۰۰۱ کال د سپټمبر ۱۱مه 
هغه  ټولنې  نړیوالې  شوه،  رامنځته  پېښه 

ونوماوه. تروریست  نړیوال 
داسې هم نه ده چې د حق لاسته راوړلو لپاره 
دې هر کس تروریست وبلل شي. که چېرې 
اشغال شوې خاورې  د خپلې  فلسطینیان 
ټتر  پر ځمکه  بل  د  اسراییل  او  کوي  دفاع 

لګوي، سلیم عقل باید اشغالګر ته تروریست 
او د ځان دفاع کوونکي ته مبارز ووایي.

تروریستي اعمال د مختلفو ډلو ټپلو، مذهبي 
ګروپونو، ان خپله ځینې دولتونه د تروریزم په 
تولید کې پوره رول لري او عملاً دا کار کوي.

له  او  پیچېده  نړۍ  د  تور سیاست  ورځ  نن 
چې  کوم  کېږي،  ګڼل  څخه  پدیدو  مغلقو 
نن  اړولی دی.  زیان  ته یې  نړیوالې سولې 
هېڅ فرد په امن کې نه دی. تور سیاست دی 
چې نړیوالې اړیکې شلوي؛ د نړۍ مشران 
ته  اړیکو  ډیپلوماټیکو  او  نړیوالو  ترور کوي؛ 
اعمالو  تروریستي  د  زیاتره  او  اړوي  زیان 
بده مرغه بې ګناه خلک دي. له  قربانیان 

نن نړۍ د زیاتو لاسته راوړنو تر څنګ په جنګ 
کې ښکېل ده، هغه هم په داسې جنګ کې 
امریکا  یانې  کړی.  جوړ  یې  خپله  په  چې 
راغله، په ۲۰۰۱ کال کې یې پر افغانستان 
بريد وکړ، په زرګونو بې ګناه خلک یې ووژل، 
مګر دوی داسې څه ونه کړل چې زموږ هېواد 
ته یې لږ زره خیر هم رسېدلی وي. داسې یو 
ډول تور سیاست و، چې امریکا په افغانستان 
کې استعمال کړ چې په اړه يې څوک فکر 
امریکا د اسامه بن لادن  هم ني کولای. 
په  اسامه هم  راغله،  ته  افغانستان  پلمه  په 
افغانستان کې نه و، هغه د پاکستان په ایبټ 
اباد کې و، مګر زموږ  د هېواد کلچر، اقتصاد، 

امنیت او صنعت هر څه ته یې زیان واړاوه، 
لیکن دوی ادعا کوي چې موږ په افغانستان 
راوستل، څه یې کړي  امنیت  او  کې سوله 
دي؟ مګر ډیموکراسي یې دومره عامه کړه، 

چې دا ډول هېڅکله هم نه وو شوي.
سره  جنګ  په  چې  ځای  پر  دې  د  موږ  نو 
بوخت شو یا تور سیاست پر موږ تحمیل شي، 
د داسې کړنو ښکار شوو چې هم د هېواد 
سقوط وکړي او هم دې بیا د اقتصاد بیارغول 
ډېر ستونزمن وي. ښه خبره دغه ده چې د 
یو بل منافع په قتل او قتال کې ونه لټوو، 
بلکې له سوله ییزې لارې کولای شو خپلې 
ګټې سره شریکې کړو او که چېرې ستونزې 
د  شي.  ولټول  دې  لارې  حل  د  نو  راشي، 
بېلګې په توګه، د ملګرو ملتونو سازمان، د 
عدالت نړیوالې محکمې او د نړۍ د بېلابېلو 
ادارو له لارې دې خپل مشکلات حل کړو. 
د  یې  ورځ  نن  چې  اړه  په  سیاست  تور  د 
وي؟  کار  څنګه  هیوادونه  پرمختلي  نړۍ 
لاس  په  څنګه  ګټې  خپلې  لارې  دې  له 
راوړي او څنګه نور سیال هیوادونه پرې له 
پښو غورځوي؟ په دې کتاب کې پوره پوره 

شته. معلومات 
مینه وال کولای شي یاد کتاب پر اکسوس 
سربېره، د ښار له نورو لویو کتابپلورنځیو هم 

په مناسب قېمت تر لاسه کړي.

  
د کـتـــاب خبــرې

ما مخکې وویل، کومو شیانو چې زموږ یا زموږ د ملګرو له ژوندي پاتې کېدو 
سره اړیکه نه درلوده، هغه موږ ته بې ارزښته شوي وو، ځکه ټول شیان باید 
له همدې هدفه )ژوندي پاتې کېدو( ځار شوي وای. د انسان کرکټر په دې 
ورکړی  له لاسه  یې  تعادل  فکري  ان خپل  و چې  نښتی  داسې  هدف کې 
تر لږه پوښتنې  لږ  یا به یې پرې  او دې کار به یې ټول ارزښتونه ګواښل  و 
نه  پاتې  درناوی  او  ارزښت  انسان  د  نور  نړۍ کې چې  کومه  په  راولاړولې. 
وي، له انسانه خپله اراده تروړل شوې وي او یوه وسیله ترې جوړه وي )یانې 
داسې پلان شوی وي چې دی ښه وکارول شي او وروستی څاڅکی انرژي 
هم ترې واخیستل شي( د دې نړۍ تر اغېز لاندې کس د انسان غرور اخر 
خپل ارزښتونه له لاسه ورکوي او ځورېږي. که انسان په دې زندان کې له 
دې کار سره مبارزه نه وای کړې او د خپل درناوي ساتلو هڅه یې نه وای 
کړې، نو دا احساس یې بایلود چې دی ګنې مستقل انسان دی، خپل فکر 
لري، مانوي ازادي او شخصي ارزښتونه لري. په دې صورت کې به یې ځان 
د یوې لویې ډلې خلکو یوه برخه بللی او شتون به یې د حیواني ژوند تر حده 
ټيټ شوی وای. انسانان به پادې پادې )ګلې( کله یوه او کله بل ځای ته وړل 
کېدل.کله یوازې او کله به ډله ډله لکه د پسونو د رمې غوندې روان وو، نه 
به یې خپل فکر درلود او نه خپله اراده. یوې کوچنۍ خو خطرناکې ډلې به 
دا رمه له هرې خوا څارله، دا ډله له ځورونې او د شکنجو له طریقو سره ښه 
بلده وه. دغې کوچنۍ ډلې به ټوله رمه یا پاده په چیغو، وهلو او رټلو مخکې 
او وروسته بېوله او موږ پسونه به یوازې د دوو شیانو په غم کې وو چې څنګه 

ځان له دې لېوانو وساتو او څنګه او چېرته لږ خواړه پيدا کړو. 
لکه څنګه چې پسونه له وېرې د رمې منځ ته راټولېږي، همداسې موږ هم 
هڅه کوله چې د بندیانو منځ ته ورننوځو. دلته په ننوتو له هغو ګوزارونو او 
قمچینو خوندي کېدای شوو چې ناڅاپه به راورېدل. په منځ کې راټولېدو دا 
ګټه هم درلوده چې د یخنۍ له درده به لږ خلاصېدو. لنډه دا چې منځ ته 
راټولېدل له مړینې د خلاصون یوه هڅه وه. دا کار به له موږه کېده. خو نور 
وخت به مو هڅه کوله چې د زندان د سختو قوانینو له امله او د ځان خوندي 
کولو لپاره چا ته ډېر ښکاره نه شو. تل مو دا هڅه کوله چې د SS ساتونکو 
سترګې راباندې ونه لګېږي. البته ځینې فرصتونه داسې وو او اړین وو چې 
له دې ډلې پکې لرې شوي وای. دا مالومه ده چې په اجباري ډلو کې چې 
د هر چا هر وړوکی حرکت څارل کېږي، له دې ډلو د تېښتې قوي غوښتنه 
موجوده وي، آن که دا تېښته د لنډ مهال لپاره هم وي. بندي غواړي چې له 
خپل ځان او خپلو افکارو سره یوازې شي. هغه یوازېتوب او خپل شخصي 
حریم غواړي. زه یې چې په اصطلاح »د استراحت زندان« ته یووړم، لږ داسې 
وخت به راته چې یو پینځه دقیقې یوازې پاتې شم. ما چې په کومه کوټه کې 
کار کاوه، دلته نږدې پنځوسو ناروغانو ګڼه ګوڼه جوړه کړې وه. د دې کوټې 
شا ته یو تش ځای و، دا د دوو اغزنو سیمونو یو کونج و چې له زندانه تاو 
شوي وو. دلته له یو څو ستنو او د ونو له څانګو یوه څپره تقریباً د نیم درجن 
مړو لپاره جوړه شوې وه )دومره کسان به هره ورځ مړه کېدل(. له دې ځایه یو 
تونل لاندې د اوبو پایپونو ته تللی و. د پاسه پرې د لرګي تخته ایښې وه، زه 
به چې کله وزګار وم، دلته به کېناستم. له دې ځایه به مې د باواریا ښایسته 
په ګلانو پوښل شوې شنې غونډۍ او منظرې لیدلې چې د اغزن سیم جال 
به ترې چاپېره شوی و. زه به په اوږدو خیالونو کې ډوب شوم. فکر به مې 
شمال او شمال ختیځ ته د خپل کور پر لوري لاړ، خو ما ته به یوازې ورېځې 
ښکارېدې.                                                         دوام لري...

انسان د مانا په لټون 
ليکوال: ویکټور فرېنکل

ژبـاړن: میراحمدیـاد

د بېـګار د کمپ )زندان( تجربې

تور سیاست

 موږ ټول په خپل ژوند کې د کوچنیو او لویو 
بریاوو د تر لاسه کولو په هڅه کې یو، خو کله 
چې د عمل ډګر ته دننه کېږو، له خپلو ډېرو 
هڅو سره سره بیا هم بریا ته نه رسېږو او هغه د 
چا خبره بریالیتوب را څخه ځان پټوي. پوهېږی 
پټوي،  نه  موږ څخه ځان  له  بریالیتوب  ولې؟ 
لرې  له ځانه  یې  لوی لاس  په  یې  موږ  بلکې 
کوو، ځکه هغه اصول چې موږ بریا ته رسوي، 

مراعاتوو. نه 
دغه مقاله تر پایه ولولئ څو پوه شی چې بریا ته 

د رسېدلو یاد اصول کوم دي.
په نننۍ نړۍ کې چې له ډېرو کاري سیالیو 
څخه ډکه ده، یوازې ستاسو هڅې کولای شي 
تاسو خپلو موخو ته ورسوي. له بلې خوا، کله 
چې ډېرې هڅې کوو، په ژوند کې مو د لا ډېر 
مثبت والي احساس کوو او ذهن مو ارامېږي، 
ځکه لږ تر لږه پر دې پوهېږو چې خپلې هڅې 
مو کړې دي، ان که پایلې یې زموږ له خوښې 

سره سمې هم نه وي.
په حقیقت کې کله چې تاسو له دمې پرته هڅو 
کولو ته دوام ورکوی، ښايي په پيل کې هر څه 
ستاسو د خوښې خلاف وي او راتلونکی درته له 
خنډونو ډک ښکاره شي، خو اندېښنه مه کوئ؛ 
ځکه دغه وضعیت ډېر دوام نه کوي. هر خنډ او 
ستونزه د بې پایه هڅو په پایله کې له منځه ځي 
بریالیتوب روښنایي پر تاسو  او په پای کې د 

وزرې غوړوي. 
له  کسانو  هغو  د  غواړی  هم  تاسو  چېرې  که 
ډلې و اوسئ چې له حده زیات خپلو موخو ته 
د رسېدو لپاره هڅې کوي، نو چمتو اوسئ څو 
هغه څلور اصول چې په رعایت کولو سره یې 

پایلې لاسته راوړی، زده کړئ. غوره 
لومړی اصل: د لویو بریاوو لپاره خپلې هڅې 

یاداښت کړئ
له رسېدو  ته  بریا  او  لږو هڅو  له  ډېری خلک 
ستړي  هغوی  اخي.  لاس  څه  هر  له  مخکې 
کېږي او فکر کوي چې هېڅ پایله به لاسته را 
نه وړي. هیله ده تاسو له دې ډلې کسانو څخه 

اوسئ. ونه 
ښکاره ده چې د یو لوی کار تر سره کول وخت 
غواړي او ډېر کله ستړی کوونکی وي. نو د دې 

باید  پاتې شو،  مسیر کې  په خپل  لپاره چې 
خپل ځان ته تلپاتې انرژي ورکړو. 

همدا اوس خپل قلم او کاغذ را واخلئ او خپلې 
هغه هڅې نوټ کړئ چې تر دې دمه مو تر سره 
کړې دي. هیله ده خپلې قربانۍ او سختۍ هم 
له قلمه مه غورځوئ او هغه هم درسره ولیکئ. 
له هغه وروسته هغوی د خپلې کاري خونې په 

بېلابېلو اړخونو کې پر دېوال کلکې کړئ .
کله چې تاسو په ورځني ډول هغوی ته وګورئ، 
نو دا چې دومره مثبت کارونه مو تر سره کړي، 
ښکاره ده چې خوشاله کېږی. ان هغه وخت 
یوه  له  او غواړی  نه لری  انګېزه  او  چې روحیه 
کاره لاس واخلی، خپلو هغو هڅو ته په کتو چې 
د همدې کارونو لپاره مو کړې دي، هرو مرو د 

ماتې له منلو څخه ډډه کوی. 
مو  لپاره  کار  خپل  د  چې  پيسې  مقدار  هغه 
کاغذ  پر  سره  قلم  لوی  په  دي،  کړې  مصرف 
ولیکئ او پر مخامخ دېوال یې نصب کړئ؛ څو 
پوه شئ چې له کاره لاس اخیستل درته څومره 
ګران تمامېږي. له هغه وروسته د خپلو ټولو تر 
سره کړو هڅو لپاره منندوی اوسئ. د خپلو هڅو 
لپاره په ورځني ډول له ځانه منندوی اوسېدل 

اغېزناکې پایلې لري. باور پرې ولرئ.
جېم ران وایي، د هرې منظمې هڅې لپاره، یو 

نه؛ بلکې څو لوی امتیازونه شته. 
دویم اصل: خپلې لویې موخې ته د رسېدو 

لپاره د ورځنیو کارونو لپاره مهالوېش ولرئ
کله چې موږ غواړو په موټر کې کوم نابلده ځای 
ته لاړ شو، هرو مرو له یوې نقشې یا جي پي 
اېس لارښود څخه ګټه اخلو او یا یې هم په اړه 
له کوم چا پوښتنه کوو. دا هر څه د دې لپاره 

کوو څو لږ تر لږه ورک نه شو.
رسېدو  د  ته  موخو  لویو  نظر،  په  اوس ستاسو 
لپاره، ایا د ډېرو نابلده لارو په منځ کې د لارې 
نقشې او لارښود ته اړتیا نه لرو؟ تاسو باید څو 
نقشې ولرئ. یوه ټولیزه نقشه، یوه منځمهاله 
او یوه هم ورځنۍ نقشه. دغه وروستۍ  نقشه 
ټاکنه په حقیقت کې تر ټولو مهمه ده او هغه 
څه دي چې ستاسو راتلونکی جوړوي. البته په 
دې شرط چې که راتلونکی مو په بشپړه توګه 

درته مهم وي.

تل یوه ورځ مخکې د خپلو یادښتونو په کتابچه 
کې له ځان سره ولیکئ چې تمه ده راتلونکې 
ورځ کوم کارونه تر سره کړی. له هغه وروسته د 
ورځې په پای کې خپلو یادښتونو ته وګورئ چې 
کوم کارونه مو تر سره کړي دي او کوم کارونه در 

څخه پاتې دي. 
د خپلو کارونو د نه تر سره کولو دلیلونه مو و 
او هڅه  ارزوئ  و  پلان  هره شپه خپل  ارزوئ. 
او  ښه  لا  لپاره  ورځې  راتلونکې  د  چې  وکړئ 
بشپړ پلان ترتیب کړئ. کوچنۍ ورځنۍ موخې 
له پامه مه غورځوئ، همدا کوچنۍ موخې دي 

چې ستاسو د ژوند لویې موخې جوړوي. 
توماس جیفرسون وایي، زه له »چانس او بخت« 
څخه پر »پر ځان باور« باندې ډېر اعتماد لرم؛ 
دواړو  دې  له  باندې  کولو  هڅو  سختو  پر  خو 

څخه ډېر باور لرم. 
کې  ټاکلو  په  موخو  خپلو  د  اصل:  درېیم 
او موخې مو پر کوچنیو برخو  دقت وکړئ 

ووېشئ
کله مو چې د کاغذ پر مخ خپله موخه ولیکله، 
اوس نو د منفي او مثبتو اړخونو د لېست کولو 
وخت دی. په لېست کې مو هغه ټکي ولیکئ 
کومې  لپاره  رسېدو  د  ته  موخې  یادې  چې 
وړتیاوې لری. په لېست کې مو همدا راز هغه 
ستونزې او نیمګړتیاوې هم ولیکئ چې موخې 
ته مو د رسېدو خنډ ګرځي. وروسته خپله موخه 

پر څو کوچنیو برخو ووېشئ. 
د بېلګې په توګه، که ستاسو د ژوند لویه موخه 
خپله  باید  دي،  ګټل  اتلولي  کې  المپیک  په 
موخه پر کوچنیو برخو ووېشئ. لومړی په هېواد 
کې اتلولي، دویم په اسیا کې اتلولي، درېیم په 
نړۍ کې اتلولي او په پای کې هم په المپیک 

کې اتلولي تر لاسه کول. 
تاسو  ځي،  مخکې  مرحله  په  مرحله  څه  هر 
نشئ کولای چې په یو ځل سره خپلې اصي 
موخې ته ورسېږی. پام مو وي چې موخې ته د 
رسېدو لپاره باید خپله روغتیا، خوښۍ او یا خپله 
کورنۍ قرباني نه کړئ؛ ځکه که په دې ډول بریا 
ته ورسېږی، پوه به شئ چې هر څه مو له لاسه 
ورکړي دي. نور به نو هېڅ خوشاله ونه اوسئ. دا 
سمه ده چې موخې ته د رسېدو په لاره کې له 

ستونزو سره مخ یاست؛ خو یادې ستونزې باید 
دومره لویې نه وي چې تاسو له منځه یوسي.

هغه موخه چې ستاسو اصي خوښۍ درڅخه 
اخي او له منځه یې وړي، ستاسو موخه نه ده؛ 

بلکې تاسو د هغې موخه یاست. 
څلورم اصل: تر څنګ مو یو څوک ولرئ، یو 

پیاوړی ټیم اوسئ
هېڅکله د ژوند پر سیند باندې په یوازې توګه 
پر  کاروبار  د  توګه  ځانګړې  په  ورګډېږئ،  مه 
سیند باندې چې تل له توپانونو سره مخ دی. 
تقریباً ویلای شو چې هېڅ انسان په یوازې توګه 
د  ان  کېدای،  بریالی  ني  کې  کار  خپل  په 
انفرادي ورزشي رشتو ورزشکاران هم د مربیانو 
او ملاتړو کسانو یو ټیم له ځان سره درلودلی 
دی، چې د هغوی په بریالیتوب کې د پام وړ 

لوبوي.  رول 
د ځان لپاره یو ګټور، غوره او هڅاند ټیم جوړ 
کړئ. هغه ټیم چې تر هر څه مهم، ګډې موخې 
ته د رسېدو لپاره انګېزه ولري. د خپل ټیم غړي 
نه دا چې  وټاکئ،  بنسټ  پر  د غوره فکتورونو 
یوازې مو له ملګرو او خپلوانو څخه وي. په دې 
صورت کې کله چې تاسو له خپل مسیر څخه د 
منحرف کېدو او یا ان ناهیي کېدو په حال کې 
یاست، تر شا مو یو پیاوړی ټیم شته چې ستاسو 
لاس نیي او تاسو یو ځل بیا خپل اصي مسیر 
ته را ګرځوي.  په پای کې، که چېرې تاسو تر 
ننه ډېر کله خپل ځان ته موخې ټاکلې وي، خو 
هغوی ته پر رسېدو نه یاست توانېدلي، پوه شئ 
چې دا یوه طبیعي پېښه ده. له همدې نن څخه 
یو ځل بیا لاس پکار شئ. البته په لومړیو کې 
خپلو تېرو تجربو ته په کتو پیل وکړئ او وګورئ 
چې کومې داسې تېروتنې او نیمګړتیاوې مو 
درلودې چې د دې لامل شوې څو تاسو بریا ته 
ونه رسېږی. هغوی په ښه توګه تحلیل او تجزیه 
کړئ، له هغوی وروسته د ویل شوو اصولو پر 
بنسټ ځانته نوی مسیر او موخه وټاکئ، خپل 
کار پیل کړئ او له هېڅ شي څخه وېره مه لرئ. 
په  اصولو  یادو شوو  پورته  د  ولرئ چې  یاد  په 
کولو  مقابلې  د  سره  ستونزو  له  کولو،  رعایت 
په سیالۍ کې تاسو سل په سلو کې ګټونکي 

یاست...

ژباړه: صفي الله پادشاه

بریا ته د رسېدو لپاره څلور اساسي اصول
همیانۍ اقتصاد

د اسعارو بیې

بېړنۍ شمېرې

امبولانس
112

پولیس
119 - 100

اتاترک روغتون
0202500312

ملالی زېږنتون
0202201377

وزیر محمد اکبر خان روغتون
0202301360

رابعه بلخي روغتون
0202100439

د کرونا روغتیایي مرکز
166

81

94.50

497

1100

11.60

111.10

Rp.

د فرانسې ولسمشر ایمانوېل مکرون له 
خپل ایراني سیاله غوښتي چې د نړۍ 
له قدرتونو سره د ۲۰۱۵ میلادي کال 

اټومي تړون ته بېرته ور وګرځي.
تړاو  همدې  ولسمشرانو  په  دواړو 
ټلیفوني خبرې کړي او له ایرانه غوښتل 
کې  ویانا  په  پرته  ځنډ  له  چې  شوي 
درول شوې خبرې بېرته پيل او اټومي 
فعالیتونه ودروي. د ایران نوي سخت 
بیا  رییي  ابراهیم  ولسمشر  دریځه 
ویي، تر هرڅه لومړی باید د ایران د 

حقونو ضمانت وشي.
خپله  پر  ماڼۍ  ولسمشرۍ  د  ایران  د 
وېبپاڼه لیکي، په یو ساعته خبرو کې 
د دوی ولسمشر پر دې ټينګار وکړ چې 
تړون ته د ور ګرځېدو په صورت کې باید 

د ایرانیانو ټولې ګټې باوري شي.
څخه  ایران  له  مهال  داسې  فرانسه 
ورګرځېدو  بېرته  د  ته  تړون  اټومي 
غوښتنه کوي چې په دې وروستیو کې 
د اروپایي ټولنې یوه جګپوړي چارواکي 
دغه  د  چې  دی  چمتو  ایران  وویل ، 
هېواد د اټومي تړون په اړه ځنډېدلې 
لومړیو  په  میاشتې  سپټمبر  د  خبرې 

کې بېرته پیل کړي.
فرانس پرېس او ډي پي اې اژانسونو په 
جلا راپورونو کې د اروپايي ټولنې د یوه 
جګپوړي چارواکي له قوله چې د خپل 
په شرط یې څرګندونې  نه  ښودلو  نوم 
په  استازو  ایراني  چې  ویي  کړي، 
وروستیو ورځو کې ورته دا ډاډ ورکړی 
بېرته پیل  په ویانا کې  به  چې خبرې 

شي. 
ویي  چارواکي  دغه  ټولنې  اروپايي  د 

چې د ایران د اټومي پروګرام په اړه د 
مورا  اینریکي  مرکچي  ټولنې  اروپایي 
تېره اونۍ په تهران کې د ایران د نوي 
په  لوړې  د  ريیي  ابراهیم  ولسمشر 
ایران  د  او  و  مراسمو کې ګډون کړی 
د مرکچي پلاوي له مشر حسین امیر 
مواردو  ځینو  په  سره  یې  عبدالهیان 

خبرې هم کړې دي.
شوې  ټاکل  وینا،  په  چارواکي  دغه  د 
په  ريیي  د  به  عبدالهیان  امیر  چې 

کابینه کې د بهرنیو چارو د وزیر دنده 
مخ ته وړي، خو تر اوسه پورې دا خبره 

رسمي نه  ده اعلان شوې.
د یادونې ده چې واک ته د ولسمشر 
بایډن په راتګ سره نوموړي وویل، که 
دوی  کړي،  عمي  ژمنې  خپلې  ایران 
چمتو دي چې د ۲۰۱۵ز کال شوي 
د  وګرځي.  ور  بېرته  ته  تړون  اټومي 
امریکا مخکيني ولسمشر ډونالډ ټرمپ 

امریکا له دغه تړونه ایستلې وه.

منابع: سرپرست وزارت مالیه به 
علت فشارهای ارگ کارش را ترک 
کرده و به بیرون از کشور رفته است

پاینده  خالد  که   گوید  می  رسانه ها  به  منابعی 
سرپرست وزارت مالیه به علت فشارهای ارگ کارش 

را ترک کرده و به بیرون از کشور رفته است.
منابع تایید می کنند که او دوباره به کشور بر نمی 
گردد. وزارت مالیه در این باره چیزی نمی گوید اما 
در یک مکتوبی که از آدرس این وزارت پخش شده 
آمده است که خالد پاینده به علت کار به بیرون از 
عالم شاه  وی  به جای  اکنون  و  است  رفته  کشور 
این  از  مالیه  وزارت  های  گمرک  معین  ابراهیمی 
وزارت سرپرست می کنند. خالد پاینده نیز تایید 

کرده است که از سمت اش استعفا داده است. 
او در  از نماینده گان مردم می گوید که  شماری 
حالی این وزارت را ترک کرده که نه بندر مهم و درآمد 
زا به دست طالبان افتاده و درامدهای حکومت بیش 
از پنجاه درصدی کاهش یافته است. این منابع می 

گویند که آقای پاینده به کشور بر نمی گردد.
زلمی نوری، عضو کمیسیون مالی و بودجه ولسی 
کسانی  جمهور  رئیس  اطراف  »در  گفت:  جرګه، 
استند که تلاش می کنند افراد نفوذی خود را در 
وزارت مالیه جا به جا کنند تعیینات از اطراف رئیس 
جمهور می شود.« در همین حال این مکتوب وزارت 
پیش  رو  دو  پاینده  آقای  که  میدهد  نشان  مالیه 
درخواست کرده که به بیرون از کشور میرود و به جای 
وی عالم شاه ابراهیمی معین گمرکات این وزارت 

چون سرپرست گماشته شده است.

د بښــنې نړیــوال ســازمان یا امنیســټي 
انټرنېشــنل له پاکســتانه غوښــتي چې 
د هندوانــو او نورو اقلیتونو ســمه ســاتنه 
وکــړي. وروســته له هغــې چــې چارواکو 
یــو هنــدو اتــه کلــن هلــک مقدســاتو ته 
د ســپکاوي د ســختو قوانینو پر اســاس 
تــورن کــړ، یــو شــمېر کســانو د هندوانو 

پــر یــوه معبــد بریــد وکړ. 
د راپورونــو لــه مخــې، دغــه هلــک چــې 
ویــل کېــږي د پنجاب د بهونــګ کي د 
یــوې دینــي مدرســې پــه کتابتــون کــې 

باولــې کــړي، مقدســاتو ته په ســپکاوي 
ــې  ــتان ک ــه پاکس ــوی دی. پ ــورن ش ت
اســلام تــه د ســپکاوي ســزا اعــدام دی. 
ــاره  ــوبي اســیا لپ ــه مهــال د جن ــه ورت پ
د بښــنې نړیــوال ســازمان کمپایــنر 
ریمیــل محــي الدیــن ویــي، چــې پــه 
پاکســتان کې مقدســاتو ته د ســپکاوي 
لــه قوانینــو لــه ډېــرې مــودې راهیســې 
ــاوړه اســتفاده کېــږي او اقلیــت ډلــې  ن
 پــه نښــه کــوي، خــو دغــه قضیــه

ســخته  او  ورکوونکــې  ټــکان  یــوه 

قضیــه ده. نومــوړي دغــه راز ویــي 
ــد  ــد کــړی، بای ــر معبــد بری چــا چــې پ
ــال ــه مه ــه ورت ــاب وشي. پ  ورسره حس

 د پاکســتان مــي اســامبلۍ دغــه 
بریــد چــې پــه تــړاو یــې تــر اوســه 
غندلــی شــوي،  نیــول  کســان   ۲۲ 

 دی. ویــل شــوي چــې تــورن هنــدو 
 هلــک پــه یــوه محافظتــي توقیــف

کــې دی او کورنــۍ یــې ځــان پــټ 
کــړی. 

د بښنې نړیوال سازمان: پاکستان دې د اقلیتونو د خوندیتوب لپاره 
جدي ګامونه اوچت کړي

ژونـــــد

هغه ماسک چې ٪۹۹ میکروبونه فلتر کوي

ورځني  په  کې  نړۍ  په  هم  اوس  وایرس  کرونا 
ډول د زرګونو کسانو ژوند اخي او د روغتیايي 
اخته  نه  د  وایرس  دغه  پر  باور،  په  کارپوهانو 
ټولنیز  کارول،  ماسک  لاره  غوره  ټولو  تر  کېدو 
وینځل دي. د ماسک  او د لاسونو  واټن ساتل 
ارزښت ته په کتو سره اکثره کمپنۍ هڅه کوي 
ماسکونه جوړ کړي، چې  چې داسې ځانګړي 
بریالي  کې  اړولو  ځانته  پاملرنې  کاروونکو  د 
او  کمپیوټرونه  ځانګړي  لپاره  ګېمونو  د  شي. 
رېزر،  کمپنۍ،  امریکايي  جوړوونکې  لپ ټاپونه 
له دې  ماسک جوړ کړی چې  یو ځانګړی  هم 
وړاندې د لاس وېګاس په سي اي اېس غونډه 
کې يې نندارې ته وړاندې کړی و. دغه ماسک 
به  ژر  ډېر  چې  دی  شوی  نومول  پروژه  هېزل 
وړاندې  ته  خرڅلاو  کې  هېوادونو  بېلابېلو  په 

شي. رېزر کمپنۍ وايي چې دغه ماسک ۹۹٪ 
میکروبونه فلتر کوي او د همدې کال تر پایه به 
په نړیوالو بازارونو کې خرڅلاو ته وړاندې شي. د 
دغه ماسک د نورو ځانګړنو په اړه څه نه دي ویل 
شوي، خو داسې ښکاري چې د رېزر کمپنۍ د 
نورو تولیداتو په څېر دغه ماسک هم د ګېمرانو 

لپاره ډیزاین شوی دی.

دا خبره ډېره مشهوره ده، هغه شخص 
خبرې  سره  چیغو  او  غږ  لوړ  په  چې 
شخصیت  کمزوري  د  هغوی  کوي، 
څښتنان وي، دا ډول خلک دلیل نه 
او  لوړ غږ خپلې کمزورۍ  په  او  لري 
نیمګړتیاوې پټوي. په دې ډول هغه 
کسان چې پر ماشومانو غوسې کوي 
دا  کوي،  خبرې  ورسره  غږ  لوړ  په  یا 
طریقه  دودیزه  او  پخوانۍ  داسې  یوه 

ده چې مثبتې پایلې نه لري، بلکې 
ده  اړینه  نو  زیږوي.  ستونزې  رواني 
چې له ماشومانو سره له دا ډول چلند 
دننه  هغوی  د  څو  وکړو،  ډډه  څخه 
چال، چلند ښه شي. رواني ډاکتران 
ماشومانو  له  هم لارښوونه کوي چې 
غږ  لوړ  په  او  چلند  سخت  دې  سره 
خبرې ونه شي او له زیانونو څخه یې د 
ژغورلو طریقه هم ښودلې ده. کله چې 
والدین پر ماشومانو چیغې وهي، نو په 
همدې سبب هغوی تل د ماشومتوب 
بدې خاطرې یادوي او په ځان باور له 
لاسه ورکوي. دغه راز پر ماشوم چیغې 
ژوند  کورنی  هغوی  د  یوازې  نه  وهل 
له  بهر هم  له کوره  بلکې  اغېزمنوي، 

ستونزو سره مخ کېږي. 

له ماشومانو سره په لوړ غږ خبرې مه کوئ

د تازه شمېرو له مخې، په نړۍ کې پر کرونا ویروس د اخته 
کسانو شمېر ۲۰۴میلیونه او ۳۴۹ زره او ۹۹۷ کسانو ته 
رسېدلی دی. دغه راز د یاد ویروس له کبله تر دې مهاله 
له  او  مړه شوي  او ۷۶۹ کسان  او ۳۲۰زره  میلیونه  څلور 

۱۸۳میلیونو ډېر ترې بېرته رغېدلي دي.
د دغه  ایالتونه  متحده  امریکا  د  له مخې،  یادو شمېرو  د 
ویروس د ډېرو مثبتو پېښو او قربانیانو له اړخه د نړۍ تر ټولو 
مخکښ هېواد دی. د راپورونو پر بنسټ، په امریکا کې د 
دغه ویروس مثبتې پېښې ۳۶میلیونه او ۷۸۰ زره او ۴۸۰ 
ته رسېدلي او ۶۳۳زره او ۷۹۹ نور امریکایان ترې مړه شوي 

دي.
دغه راز هند د ۳۱میلیونه او ۹۹۸ زره او ۱۵۸ مثبتو پېښو 
او  او ۱۷۸زره  برازیل د ۲۰میلیونه  اړخه د نړۍ دویم،  له 
۱۴۳ مثبتو پېښو په درلودو سره د نړۍ درېیم، روسیه د 
شپږ میلیونه او ۴۹۱ زره او ۲۸۸ مثبتو پېښو له اړخه د نړۍ 
څلورم او فرانسه د شپږ میلیونه او ۳۱۰ زره او ۹۳۳ مثبتو 
پېښو له اړخه د نړۍ پنځم هغه هېواد دی، چې د کرونا 

ویروس ډېرې پېښې پکې ثبت شوې دي. 
برېټانیا، ترکیه، ارجنټاین، کولمبیا او هسپانیا بیا په ترتیب 
سره شپږم، اووم، اتم، نهم او لسم هغه هېوادونه دي چې د 

کرونا له کبله ډېر ځپل شوي دي.

تازه شمېرې: په نړۍ کې د کرونا د 

 مړو شمېر له 204میلیونه
 او ۳4۹ زرو واوښت

ماکرون:  ایران دې د ۲۰۱۵ میلادي کال اټومي تړون ته بېرته ور وګرځي


